
Të nderuara familje: 

Në Shkollat Publike të Qytetit të Nju-Jorkut (NYCPS), përparësia kryesore është siguria dhe mirëqenia e 
nxënësve tanë. Ne e shqyrtojmë me kujdes mënyrën se si përdoret teknologjia në shkollat tona, për t'u siguruar 
që nxënësit të jenë të mbrojtur dhe që vëmendja e tyre të përqendrohet gjithmonë te të nxënit. 

Po ju kontaktojmë për t'ju informuar për disa përditësime dhe për t'ju rikujtuar se si do të përdoret teknologjia 
brenda dhe jashtë klasës së fëmijës suaj gjatë këtij viti shkollor, në mënyrë që të dini se çfarë të prisni.  

Politika të reja për teknologjinë  
Për vitin shkollor 2026-2027, po ndjekim një qasje të kujdesshme ndaj përdorimit të inteligjencës artificiale (AI) 
dhe ekraneve nga nxënësit, me udhëzime të përshtatura për çdo nivel klase.  

Klasa Inteligjenca artificiale Kufizimet e kohës para ekranit 
2-K – 2 

Nuk lejohet përdorimi AI-së gjeneruese të 
destinuar për përdorim nga nxënësit 

Nuk ka kohë ditore 1:1 para ekranit 

3 – 5 
Rekomandohet që koha ditore 1:1 

para ekranit të mos jetë më shumë se 
30 minuta 

6 – 8 
Rekomandohet që koha ditore 1:1 

para ekranit të mos jetë më shumë se 
45 minuta 

Shkolla e 
mesme 

Mundësi të kufizuara dhe të udhëzuara për të 
mësuar rreth AI-së gjeneruese dhe për ta 

përdorur atë për qëllime të miratuara specifike 

Koha ditore 1:1 para ekranit do të varet 
nga lënda dhe shkolla e nxënësit 

Këto politika nuk përfshijnë përdorimin e mjeteve të nevojshme për nxënësit me aftësi të kufizuara dhe për 
nxënësit që mësojnë anglishten si gjuhë të dytë (ELL), si dhe kohën para ekranit që lidhet me vlerësimet, ditët e 
mësimit në distancë ose mësimin e miratuar në mënyrë qendrore, si librat elektronikë dhe kodimi/programimi. 
Për të mësuar më shumë rreth këtyre politikave, vizitoni schools.nyc.gov/AI.  

Politika për telefonat celularë dhe pajisjet personale  
Fëmijët nuk lejohen të përdorë pajisje elektronike personale me qasje në internet gjatë ditës së shkollës. Këtu 
përfshihen telefonat celularë, laptopët dhe tabletët. Shkolla e fëmijës suaj do t'ju informojë se si do të ruhen 
pajisjet. Nxënësit do të mund të vazhdojnë të përdorin pajisjet e ofruara nga shkolla, në përputhje me politikën 
tonë të re për kohën para ekranit. Mësoni më shumë në schools.nyc.gov/DevicePolicy.  

Privatësia e nxënësve  
NYCPS është e përkushtuar të mbrojë dhe të sigurojë të dhënat personale të fëmijës suaj, të dhënat e tij/saj 
akademike dhe çdo informacion tjetër të ndjeshëm. Si prind ose kujdestar në NYCPS, ju keni të drejta që 

ndihmojnë në mbrojtjen e informacionit personal dhe arsimor të fëmijës suaj. Mësoni më shumë në 
schools.nyc.gov/StudentPrivacy. 

Llogaria e fëmijës suaj si nxënës i NYCPS  
A e dini se fëmija juaj mori automatikisht një llogari të NYCPS-së kur u regjistrua për herë të parë në shkollë? Me 
llogarinë e tyre “@nycstudents.net”, nxënësit mund të kenë akses në platforma të tilla si TeachHub, Google 
Classroom, iLearnNYC, Microsoft Office, Adobe Creative Cloud dhe të tjera!  

Platforma TeachHub e NYCPS-së i lidh nxënësit me aplikacionet mësimore të NYCPS-së, duke i ofruar të gjitha 
në një vend! Mësoni më shumë në schools.nyc.gov/TeachHub.  

Shkolla do t'ju japë emrin e përdoruesit dhe fjalëkalimin për llogarinë fëmijës suaj. Mësoni më shumë në: 
schools.nyc.gov/StudentAccounts.  

Ju lutemi kini parasysh: Një llogari nxënësi e NYCPS-së është e ndryshme nga një llogari e Shkollave të Qytetit 
të Nju-Jorkut (NYCSA) për prindërit. Më poshtë mund të gjeni më shumë informacion rreth NYCSA-së. 

Llogaria në Shkollave të Qytetit të Nju-Jorkut (NYCSA) 
NYCSA është një mënyrë e përshtatshme për të kontrolluar të gjitha në një vend, në internet, notat e fëmijës 
suaj, rezultatet e testeve, frekuentimin, transportin dhe shumë të tjera! Nuk e keni ende një NYCSA? Vizitoni 
schools.nyc.gov/NYCSASetUp për të filluar. Ju lutemi, vini re se duke filluar më vonë gjatë këtij viti shkollor, do 
të zgjerojmë aksesin në NYCSA, në mënyrë që prindërit ose kujdestarët që nuk kanë kujdestarinë e fëmijës të 
mund të krijojnë një llogari dhe të shohin informacionin e fëmijës së tyre pa qenë nevoja të presin. Mësoni më 
shumë se çfarë mund të bëni me llogarinë tuaj dhe rreth ndryshimeve të ardhshme në 
schools.nyc.gov/NYCSA. 

Mësimi në distancë 
Mësimi në distancë do të zhvillohet në Ditën e Zgjedhjeve, të martën, më 3 nëntor, si dhe sa herë që mësimi në 
prani fizike anulohet për shkak të motit të keq ose rrethanave të tjera emergjente. Në ditët e mësimit në 
distancë, nxënësit e kopshteve dhe të klasave më të larta do të ndjekin mësimin nga shtëpia. Fëmijët që ndjekin 
programet LYFE, 3-K ose Pre-K në një shkollë fillore apo në një Qendër Pre-K duhet të ndjekin përvojat e mësimit 
në distancë të përcaktuara nga programi i tyre.  

Për të marrë pjesë në mësimin në distancë, fëmija juaj ka nevojë për akses në një kompjuter, laptop ose tablet 
që mund të lidhet me internetin. Nëse nuk keni një pajisje të tillë, mund t'i kërkoni shkollës suaj një pajisje të 
ofruar hua nga NYCPS. Sigurohuni që familja juaj të jetë e përgatitur duke vizituar 
schools.nyc.gov/DigitalLearning për informacione të dobishme. 

